
20fed o Ebrill 2011

Presennol:
Cynghorydd M Williams (Cadeirydd)

Mrs G Hayward, Meistri R Howells, D Ellis ac E Sangster; Cynghorwyr JA Brinsden, RR Evans, HM George, RN Hancock, M James, RM Lewis a PJ Morgan.

(Swyddfeydd APC, Parc Llanion, Doc Penfro: 10.00a.m. – 10.45am)
1.
Am fod yna, unwaith eto, ohebiaeth wedi’i gyflwyno’n hwyr gan y cyhoedd, penderfynodd y Cadeirydd, gyda chytundeb yr Aelodau, i ohirio’r cyfarfod am bum munud er mwyn caniatáu i’r Aelodau ddarllen y deunydd.

2.
Ymddiheuriadau

Cafwyd ymddiheuriadau am eu habsenoldeb wrth Mrs F Lanc, Cynghorwyr JS Allen-Mirehouse, ML Evans, SL Hancock a WL Raymond.

3.
Datgelu buddiant
Datgelodd yr Aelod(au)/Swyddog(ion) canlynol fuddiant yn y cais(ceisiadau) yn ogystal â/neu’r mater (materion) y cyfeirir atyn nhw isod:

	Cais a chyfeirnod
	Aelod(au)/Swyddog(ion)
	Gweithred



	Cofnod 9(b) isod Fachongle Isaf, Cilgwyn

	Cynghorydd RR Evans
	Gadael y cyfarfod pan oedd y cais cynllunio yn cael ei drafod




4.
Cofnodion

Cafodd cofnodion y cyfarfod a gynhaliwyd ar 23 Mawrth 2011 eu cyflwyno i’w cadarnhau a’u llofnodi.

PENDERFYNWYD cadarnhau a llofnodi cofnodion y cyfarfod a gynhaliwyd ar 23 Mawrth 2011.

5.
Hawl i annerch y Pwyllgor

Hysbyswyd yr Aelodau gan y Cadeirydd bod rhybuddion priodol (cyn y dyddiad sydd wedi ei nodi) wedi dod i law oddi wrth bartïon oedd â diddordeb yn y materion i'w trafod a'u bod am ddefnyddio eu hawl i siarad yn y cyfarfod y diwrnod hwnnw. Yn unol â'r hyn a gytunwyd mewn cyfarfod o'r Pwyllgor Polisi a gynhaliwyd ar 26 Chwefror 2003, pan adolygwyd y cynllun hawl i siarad, bydd partïon sydd â diddordeb nawr yn cael eu galw i siarad yn y drefn y mae'r ceisiadau yn ymddangos ar yr agenda (mae'r partïon sydd â diddordeb yn cael eu rhestru isod gyferbyn i'w cais (ceisiadau), ac yn y drefn yr oedden nhw'n annerch y Pwyllgor):

	Rhif cyfeirnod
	Cynnig
	Siaradwr



	NP/11/058 (Cofnod 8(ac) cyf)
	Codi byngalo dormer ar wahân, Tir yn Little Castle Grove, Little Castle Grove, Herbrandston
	Mr Peter Watson, Asient


6.
Ceisiadau Cynllunio a ddaeth i law ers y cyfarfod diwethaf


Atgoffwyd yr Aelodau gan y Pennaeth Rheoli Datblygu o’r drefn a gafodd ei chyflwyno sy’n golygu y bydd ceisiadau ‘newydd’ nawr yn cael eu gosod gerbron y Pwyllgor o ran gwybodaeth.  Roedd y ceisiadau ‘newydd’ hyn wedi dod i law ers paratoi’r agenda blaenorol ac yn cael eu trin gan y swyddogion o dan y pwerau sydd wedi’u neilltuo iddyn nhw neu mewn cyfarfod o’r Pwyllgor Rheoli Datblygu maes o law.  Cyfeiriwyd at y ceisiadau o dan Gofnodion 6(a) hyd 6(o) isod felly o ran gwybodaeth.

	(a)
	CYFEIRNOD:
	NP/11/137

	
	YMGEISYDD:
	O’Donovan

	
	CYNNIG:
	Gwaredu rheiliau a gosod rhai eraill yn eu lle.  Mynediad newydd a grisiau allanol

	
	LLEOLIAD:
	Hen Orsaf Bad Achub, Rhiw’r Castell, Dinbych-y-pysgod


	(b)
	CYFEIRNOD:
	NP/11/136

	
	YMGEISYDD:
	Benson

	
	CYNNIG:
	Newid defnydd ac addasu adeilad mas gwag ynghyd â newidiadau mewnol

	
	LLEOLIAD:
	Gerllaw Penrhyn, Trefdraeth


	(c)
	CYFEIRNOD:
	NP/11/131

	
	YMGEISYDD:
	Well Chime Cyf

	
	CYNNIG:
	Dymchwel ystafell fwyta ac ail-godi gan ychwanegu estyniad llawr cyntaf i ffurfio pedair ystafell wely

	
	LLEOLIAD:
	Cartref Nyrsio Melin Rickeston, Pont Rickeston, Hwlffordd


	(d)
	CYFEIRNOD:
	NP/11/130

	
	YMGEISYDD:
	H Garlick

	
	CYNNIG:
	Estyniadau arfaethedig

	
	LLEOLIAD:
	Poultry Court, Ystagbwll


	(e)
	CYFEIRNOD:
	NP/11/129

	
	YMGEISYDD:
	G John

	
	CYNNIG:
	Newid defnydd o fanwerthu i swyddfa dacsi a chodi antennae

	
	LLEOLIAD:
	Uned Siop 1 Cymhlyg Archfarchnad, Ffordd Parc Ucha’, Dinbych-y-pysgod


	(f)
	CYFEIRNOD:
	NP/11/128 (Adeilad rhestredig)

	
	YMGEISYDD:
	A Gill

	
	CYNNIG:
	Cysgodfa ysmygu

	
	LLEOLIAD:
	Swan Lake Inn, Swanlake Inn Road, Jameston


	(g)
	CYFEIRNOD:
	NP/11/127

	
	YMGEISYDD:
	J Bell

	
	CYNNIG:
	Gosod paneli ffotofoltig ar y ddaear

	
	LLEOLIAD:
	Gwesty Druidstone, Druidston, Hwlffordd


	(h)
	CYFEIRNOD:
	NP/11/126

	
	YMGEISYDD:
	S Wheeler

	
	CYNNIG:
	Consesiwn fan hufen ia/arlwyo mudol dros dymor yr haf

	
	LLEOLIAD:
	Maes Parcio’r Ymddiriedolaeth Genedlaethol, Freshwater West


	(i)
	CYFEIRNOD:
	NP/11/125

	
	YMGEISYDD:
	Asiantaeth Forwrol a’r Glannau

	
	CYNNIG:
	Gosod ac uwchraddio offer cyfathrebu radio

	
	LLEOLIAD:
	Unedau 10/11, Ystâd Ddiwydiannol Salterns, The Salterns, Dinbych-y-pysgod


	(j)
	CYFEIRNOD:
	NP/11/124

	
	YMGEISYDD:
	D Arthur

	
	CYNNIG:
	Ailwampio ac estyniad

	
	LLEOLIAD:
	Charlwood, Creseli, Cilgeti


	(k)
	CYFEIRNOD:
	NP/11/122

	
	YMGEISYDD:
	G Birt

	
	CYNNIG:
	Dymchwel adeiladau (er nid y swyddfa) a defnyddio’r tir yn faes parcio dros dro a thirweddu cysylltiedig

	
	LLEOLIAD:
	Tenby Ford Garage, Pared y De, Dinbych-y-pysgod


	(l)
	CYFEIRNOD:
	NP/11/121

	
	YMGEISYDD:
	L Skelly

	
	CYNNIG:
	Gwaredu tŷ gwyrdd a chodi tŷ haf pren

	
	LLEOLIAD:
	Tan Yr Allt, 10 Stryd Fawr, Solfach


	(m)
	CYFEIRNOD:
	NP/11/120

	
	YMGEISYDD:
	G Morris

	
	CYNNIG:
	Estyniad mam-gu, cyswllt â’r ystafell haul a garej

	
	LLEOLIAD:
	Nolton Croft, Heol Burton, Houghton


	(n)
	CYFEIRNOD:
	NP/11/119

	
	YMGEISYDD:
	J Norman

	
	CYNNIG:
	Cais ôl-weithredol ar gyfer estyniad ochr un llawr

	
	LLEOLIAD:
	3 St Margarets Way, Herbrandston


	(o)
	CYFEIRNOD:
	NP/11/118

	
	YMGEISYDD:
	E Hucks

	
	CYNNIG:
	Estyniad i ehangu garej a chreu ystafell fechan ar y llawr cyntaf

	
	LLEOLIAD:
	Pen y Cae, Maes Elfed, Tyddewi


	(p)
	CYFEIRNOD:
	NP/11/117

	
	YMGEISYDD:
	J Beer

	
	CYNNIG:
	Adeilad amaethyddol

	
	LLEOLIAD:
	Porthmawr Uchaf, Tyddewi


	(q)
	CYFEIRNOD:
	NP/11/116

	
	YMGEISYDD:
	B Wright

	
	CYNNIG:
	Adeilad amaethyddol

	
	LLEOLIAD:
	Allt-y-coed, Poppit, Aberteifi


	(r)
	CYFEIRNOD:
	NP/11/114

	
	YMGEISYDD:
	AM Wells

	
	CYNNIG:
	Ystafell haul a sied ardd NP/10/275 – amrywiad ar amod 2

	
	LLEOLIAD:
	Brynmor, Feidr Brenin, Parrog, Trefdraeth


	(s)
	CYFEIRNOD:
	NP/11/113

	
	YMGEISYDD:
	C Down

	
	CYNNIG:
	Paneli ffotofoltig, wedi’u gosod ar do sgubor sy’n wynebu’r de

	
	LLEOLIAD:
	Rhyndaston Villa, Cas-lai, Hwlffordd


	(t)
	CYFEIRNOD:
	NP/11/110

	
	YMGEISYDD:
	P Easy

	
	CYNNIG:
	Sied ardd i’w hadeiladu a’i chodi

	
	LLEOLIAD:
	Pencoed, Heol Arberth, Dinbych-y-pysgod


	(u)
	CYFEIRNOD:
	NP/11/109

	
	YMGEISYDD:
	H Wood

	
	CYNNIG:
	Ystafelloedd haul arfaethedig a lleoli tanc olew

	
	LLEOLIAD:
	Ysbryd y Graig, Llanwnda, Wdig


	(v)
	CYFEIRNOD:
	NP/11/108

	
	YMGEISYDD:
	N Squire

	
	CYNNIG:
	Wal gynnal (ôl-weithredol)

	
	LLEOLIAD:
	17 Puffin Way, Aberllydan


	(w)
	CYFEIRNOD:
	NP/11/101

	
	YMGEISYDD:
	T Unsworth

	
	CYNNIG:
	Sied wair a stabl ar gyfer ceffyl gwaith coedwigaeth

	
	LLEOLIAD:
	Y Stabl, Bancau, Brynberian, Crymych


	(x)
	CYFEIRNOD:
	NP/11/099

	
	YMGEISYDD:
	J Horner

	
	CYNNIG:
	Newid estyniad mam-gu yn llety gwyliau

	
	LLEOLIAD:
	Ivy Cottage, Landshipping, Arberth


	(y)
	CYFEIRNOD:
	NP/11/096

	
	YMGEISYDD:
	S George

	
	CYNNIG:
	Gwaredu amod 2 oddi ar NP/06/450

	
	LLEOLIAD:
	9 Millmoor Way, Aberllydan


	(z)
	CYFEIRNOD:
	NP/11/093

	
	YMGEISYDD:
	RRC Izzard

	
	CYNNIG:
	Codi twrbein gwynt Evance 5kw i uchder o 17.7 metr

	
	LLEOLIAD:
	Ffarm Beavers Hill, The Ridgeway, Maenorbŷr


	(aa)
	CYFEIRNOD:
	NP/11/088

	
	YMGEISYDD:
	Griffin

	
	CYNNIG:
	Addasu sgubor at ddefnydd preswyl

	
	LLEOLIAD:
	Middle Farm Cottage, Hodgeston, Penfro


PENDERFYNWYD nodi’r ceisiadau cynllunio y cyfeiriwyd atyn nhw o dan Gofnodion 6(a) hyd 6(aa) uchod.

7.
Deddf Hawliau Dynol
Atgoffwyd y Pwyllgor gan Bennaeth y Gwasanaethau Cyfreithiol fod y Ddeddf Hawliau Dynol, er yr 2 Hydref 2000, yn galluogi'r hawliau sydd wedi eu gosod yn y Cytundeb Ewropeaidd ar Hawliau Dynol i fod ar gael yn uniongyrchol yn Llysoedd Prydain.

Mae'r Ddeddf yn mynnu bod deddfwriaeth gyfredol, hyd y mae'n bosibl, yn cael ei ddehongli a'i weithredu mewn modd sy'n gydnaws â hawliau'r Cytundeb.  Ymhellach, byddai'n anghyfreithlon i awdurdodau cyhoeddus weithredu mewn dull a modd a fyddai'n anghydnaws â hawliau'r Cytundeb.

 Yn y maes cynllunio, gallai hawliau perthnasol ymwneud â cheiswyr am ganiatâd cynllunio yn ogystal â phartïon eraill y medrai'r datblygiad arfaethedig effeithio'n andwyol arnyn nhw.  O ganlyniad mae'n hanfodol bod y modd y mae'r Awdurdod yn penderfynu materion cynllunio yn cael ei nodweddu gan chwarae teg, a bod yr Awdurdod yn taro cydbwysedd teg rhwng y diddordeb cyhoeddus, fel y caiff ei adlewyrchu yn neddfwriaeth Cynllunio Gwlad a Thref, a hawliau a diddordebau unigol.

Felly, roedd adroddiad y Pennaeth Rheoli Datblygu a oedd gerbron yr Aelodau'r diwrnod hwnnw, wedi ei lunio'n bwrpasol i gymryd ystyriaeth o'r Cytundeb ar Hawliau Dynol.  Yn benodol:-
Wrth asesu pob cais, gwnaed pob ymdrech i ystyried, ac i osod gerbron yr Aelodau, yr holl ddadleuon a gyflwynwyd:

  A      (i)
gan y rhai hynny oedd yn chwennych caniatâd cynllunio;

          (ii)
gan y rhai hynny oedd yn gwrthwynebu rhoi caniatâd cynllunio, a chan 

          (iii)  y rhai hynny oedd yn awgrymu y byddai amodau’n briodol petai   

                caniatâd yn cael ei roi.

 B      Roedd pob cais cynllunio a fyddai'n cael ei ystyried gan y Pwyllgor yn destun Gwerthusiad ac Argymhelliad unigol.  Ynghlwm yn hyn roedd cydbwysedd o ran diddordebau a fyddai'n groes i'w gilydd. 

PENDERFYNWYD nodi adroddiad y Pennaeth Gwasanaethau Cyfreithiol. 
8.
Adroddiad y Pennaeth Rheoli Datblygu

Rhoddodd y Pwyllgor ystyriaeth i adroddiadau manwl y Pennaeth Rheoli Datblygu oedd yn cynnwys rhestr o sylwadau gan amrywiol fudiadau yr ymgynghorwyd a nhw ynghylch nifer o geisiadau am ganiatâd cynllunio.  Wedi ystyried yr holl wybodaeth oedd ar gael, yn cynnwys yr hyn a ddaeth i law yn hwyr ac a adroddwyd ar lafar yn y cyfarfod, penderfynodd y Pwyllgor y ceisiadau yn y modd a gofnodir isod (mae’r penderfyniad ynghylch pob un yn dilyn y manylion ynghylch y cais perthnasol):

	(ab)
	CYFEIRNOD:
	NP/10/141

	
	YMGEISYDD:
	Dr Thelma Hardman

	
	CYNNIG:
	Newidiadau i adeilad amaethyddol i ddarparu toiled parhaol a chyfleusterau cawod at ddefnydd y safle carafanau a gwersylla

	
	LLEOLIAD:
	Fferm Porthclais, Tyddewi


Gofynnid am ganiatâd cynllunio llawn i newid adeilad amaethyddol cyfredol i ddarparu cyfleusterau toiled a chawodydd ymolchi ar y safle gwersylla hwn sydd hefyd yn ffarm waith.  Ymddiheurodd y swyddogion am y ffaith fod y cynlluniau ar gyfer y cais hwn a’r cais canlynol wedi’u cymysgu. Roedd gan y safle ganiatâd ar gyfer 24 o garafanau sefydlog ar dir y tu ôl i gymhlyg y brif ffarm yn ogystal â’r defnydd o bum cae gerllaw ar gyfer 12 o garafanau symudol a 30 o bebyll (rhwng y Pasg a diwedd mis Hydref bob blwyddyn).  Roedd y ffarm hefyd yn manteisio ar y ‘rheol 28 niwrnod’ ar gyfer nifer heb eu cyfyngu o bebyll ar y lleoliad.  Yn 2009 a 2010 cyflwynwyd ceisiadau ôl-weithredol ar gyfer lleoli portacabins heb eu hawdurdodi ar y safle dros dymor yr haf.  Cafodd y cyntaf o’r rhain ei wrthod a chymeradwywyd camau gweithredu gorfodol, cafodd y cais diweddarach ei dynnu nôl pan symudwyd y portacabins o’r safle ym mis Medi 2010.

Roedd y cynnig cyfredol yn ymwneud ag ail-fodeli’r pen gorllewinol o sied amaethyddol ffrâm borthol. Byddai’r bloc mwynder yn cynnig cyfleusterau toiled menywod a gwrywod ar wahân ynghyd â chafnau ymolch a chawodydd.  Byddai ardal ganolog y datblygiad hefyd yn cynnwys cawod a thoiled i’r anabl, uned newid babanod, cafnau dwfn cymunedol a chwpwrdd cadw offer glanhau. Adroddwyd bod y cynnig wedi’i ddiwygio ers ei gyflwyno er mwyn lleihau’r nifer o gyfleusterau fyddai’n cael eu darparu yn ogystal â gwaredu’r bloc mwynder presennol ar y safle.  

Roedd Cyngor Dinas Tyddewi yn cefnogi’r cais ar yr amod y byddai maint y bloc toiled newydd yn cydymffurfio ag union ofynion trwydded y safle a roddwyd gan Gyngor Sir Penfro (CSP), ac y byddai’r amodau ar gyfer gwaredu’r hen gyfleusterau yn ogystal â’r rhai dros dro yn cael eu diffinio’n fanwl pan fyddai’r bloc newydd wedi’i gwblhau.  Roedd gohebiaeth gynhwysfawr o wrthwynebiad wedi dod i law wrth gymydog lled agos, yn poeni’n bennaf ynghylch y ffaith y byddai maint y cyfleusterau yn sylweddol fwy na’r hyn sy’n ofynnol yn ôl CSP ac, felly, yn caniatáu defnydd mwy sylweddol o’r safle; cafwyd llythyr pellach yn mynegi pryderon cyffelyb ers ysgrifennu’r adroddiad ac roedd hwn hefyd wedi’i ddosbarthu ymhlith yr Aelodau cyn y cyfarfod.

Yn y cyfarfod roedd y Swyddog Cynllunio wedi cynghori y byddai Amod 4 arfaethedig o unrhyw ganiatâd yn cael ei ddiwygio i’w gwneud yn ofynnol i waredu’r bloc mwynder presennol o fewn chwe mis i’r defnydd dechreuol o’r cyfleuster newydd.  Nododd hefyd fod cyfleusterau toiled a chawodydd dros dro wedi’u gosod ar y safle drachefn ac roedd cais ar gyfer hyn yn y cael ei baratoi.  Byddai adroddiad ynglŷn â hyn yn cael ei gyflwyno yn un o gyfarfodydd y Pwyllgor yn y dyfodol.

Rhoddodd y swyddogion ystyriaeth i’r cais fel roedd wedi’i ddiwygio ac roedden nhw o’r farn ei fod yn cydymffurfio â pholisi cynllunio ac, ar yr un pryd, yn cynnig mantais cynllunio trwy waredu’r bloc mwynder presennol, gwella sied amaethyddol arall a darparu peth tirweddu ychwanegol.  Cafodd y cynnig felly ei argymell i’w gymeradwyo yn amodol ar gadw at nifer o amodau cynllunio er mwyn diogelu cymeriad a mwynder yr ardal.

PENDERFYNIAD:  Cymeradwyo’r cais yn amodol ar gadw at amodau’n ymwneud â chyfyngiadau amser safonol, datblygu’n unol â chynlluniau diwygiedig, cytuno ar orffeniadau ac enghreifftiau o orffeniadau allanol i’w cytuno eto, gwaredu bloc mwynder presennol o fewn chwe mis i’r defnydd dechreuol, cyfleusterau i’w defnyddio gan ddefnyddwyr y safle’n unig, peidio â chynyddu nac ychwanegu at y cyfleusterau yn y bloc mwynder newydd, tirweddu’n unol â manylion cloddiau Sir Benfro.

	(ac)
	CYFEIRNOD:
	NP/11/058

	
	YMGEISYDD:
	Mr John Williams

	
	CYNNIG:
	Codi byngalo dormer ar wahân

	
	LLEOLIAD:
	Tir yn Little Castle Grove, Little Castle Grove, Herbrandston


Gofynnwyd am ganiatâd llawn i godi byngalo dormer, pum ystafell wely, ar wahân, ynghyd â garej, ar y safle hwn oedd wedi’i leoli oddi fewn i ffiniau adeiledig Herbrandston.  Cafodd cynnig cyffelyb cynharach ei wrthod yn 2010 o dan gynllun dirprwyo’r Awdurdod ac roedd y cynnig presennol wedi’i lunio ar sail trafodaethau cyn-gyflwyno gyda’r swyddogion.  

Roedd y cais gerbron y Pwyllgor am fod barn Cyngor Cymuned Herbrandston yn groes i argymhelliad y swyddog. Roedd tri llythyr wedi dod i law hefyd wrth breswylwyr eiddo cyfagos. Cafodd y sylwadau hyn oll eu hystyried yn adroddiad y swyddog. 

Ymddiheurodd y Swyddog Cynllunio drachefn am fod y cynlluniau ar gyfer hwn a’r cais blaenorol wedi’u cymysgu yn yr adroddiad oedd ger bron y Pwyllgor.  Aeth yn ei flaen i ddweud bod yr egwyddor o ddatblygu’r safle ar gyfer amcanion preswylio wedi’i gefnogi gan bolisi cynllunio, ac roedd hyn wedi’i dderbyn gan y gwrthwynebwyr, ond roedden nhw o’r farn y dylid cyfyngu’r caniatâd i fyngalo’n unig am mai dyma oedd ffurf y rhelyw o dai ar yr ystâd.  Ond roedd swyddogion o’r farn bod y cynnig cyfredol yn ffurf dderbyniol o ddatblygiad ar gyfer y safle hwn ac felly’n argymell ei gymeradwyo yn amodol ar osod nifer o amodau cynllunio i ddiogelu cymeriad a mwynder yr ardal.

Cafodd Mr Peter Watson, asiant yr ymgeisydd, gyfle i annerch y Pwyllgor ond dywedodd nad oedd ganddo ddim pellach i’w ychwanegu at adroddiad y swyddog a’i fod yn fodlon fod cymeradwyo wedi’i argymell.

PENDERFYNIAD:  Cymeradwyo’r cais yn amodol ar osod amodau’n ymwneud â chyfyngiadau amser safonol, datblygiad yn unol â chynlluniau wedi’u cyflwyno, felocs i’w dynnu o’r dormerau, gorffeniadau i’w cytuno, gwaredu hawliau datblygu a ganiatawyd, datblygiad i fodloni Cod Cartrefi Cynaliadwy, triniaethau tirweddu a ffiniau, draenio dŵr brwnt ac amodau’r ffordd fawr.

	(ad)
	CYFEIRNOD:
	NP/11/091

	
	YMGEISYDD:
	Cyngor Cefn Gwlad Cymru

	
	CYNNIG:
	Dau banel dehongli newydd

	
	LLEOLIAD:
	Gwarchodfa Natur Cenedlaethol Tŷ Canol, Felindre 


Cafodd y cais hwn ei gyflwyno gerbron y Pwyllgor am ei fod yn cynnig codi dau banel gwybodaeth ar hyd llwybrau hawl tramwyo cyhoeddus Gwarchodfa Natur Cenedlaethol Tŷ Canol sydd ym mherchnogaeth Awdurdod y Parc Cenedlaethol.  Roedd y swyddogion o’r farn bod y paneli gwybodaeth arfaethedig wedi’u llunio’n sensitif a bod y wybodaeth gyhoeddus, yn ymwneud â’r Warchodfa, sydd arnyn nhw, yn dderbyniol.  Doedden nhw ddim yn cael eu hystyried yn baneli a fyddai’n achosi effaith andwyol annerbyniol o ran safonau cadwraeth natur gyfredol nac ar olwg atyniadol yr ardal, a bydden nhw’n hyrwyddo dealltwriaeth a mwynhad y cyhoedd o’r Warchodfa.  Ystyriwyd bod y cais, felly, yn cydymffurfio â pholisïau perthnasol o’r Cynllun Datblygu Lleol ac, o’r herwydd, argymhellwyd ei gymeradwyo.

PENDERFYNIAD:  Cymeradwyo’r cais ar yr amod y cedwir at amodau safonol yn ymwneud â ffiniau amser a chydymffurfio â’r cynlluniau.

9.
Gorfodaeth

(a)
NP/09/273 - EC06/114 - Higney, Rhodiad, Tyddewi
Atgoffwyd yr Aelodau o’r hyn a adroddwyd yng nghyfarfod y Pwyllgor ym mis Ebrill 2010 am apêl yn gofyn am ganiatâd oes i barhau i ddefnyddio’r bwthyn haf yn y lleoliad uchod fel uned breswyl ar wahân wedi’i ganiatáu gan Arolygwr o’r Arolygiaeth Gynllunio ac roedd y Pwyllgor wedi cytuno y dylai’r Rhybudd Gorfodaeth, (ENF/07/08) a oedd o’r herwydd yn ddi-rym, gael ei ddileu’n ffurfiol.

Ym mis Medi 2010 cafodd adolygiad barnwrol o benderfyniad yr Arolygiaeth ei gynnal a arweiniodd at ddiddymu’r penderfyniad yn yr Uchel Lys yng Nghaerdydd, ac o ganlyniad cafodd yr apêl ei ailystyried gan Arolygwr arall, ac yn ei ohebiaeth ddyddiedig 7 Mawrth 2011, fe wrthododd yr apêl.  O’r herwydd gofynnwyd am awdurdod i ailddechrau gweithredu gorfodol i sicrhau na fyddai’r bwthyn haf yn cael ei ddefnyddio ar gyfer preswylio dynol.  

Aeth y swyddogion yn eu blaenau i ddweud mai ers cyflwyno’r Ddeddf Hawliau Dynol nid oedd y Pennaeth Rheoli Datblygu yn ei hystyried yn ddigonol, yn ei barn hi, i ddibynnu’n unig ar y sefyllfa gynllunio ond i farnu’r gweithredu yng nghyd-destun y Ddeddf, yn arbennig Erthygl 8 sy’n rhoi i bawb yr hawl i fwynhau cartref, preifatrwydd a bywyd teuluol. Roedd y pum prawf angenrheidiol wedi’u hystyried ac roedd y manylion wedi’u cynnwys yn yr adroddiad a oedd gerbron yr Aelodau'r diwrnod hwnnw.

Ac yn y cyfarfod ymddiheurodd y Swyddog Cynllunio am y cyfeiriadau tuag at y garafán oedd yn yr adroddiad gan ddweud y dylai’r rhain gyfeirio at fwthyn haf.  Roedd gohebiaeth wedi’i ddanfon at y perchennog yn gofyn a oedd ganddo unrhyw ffeithiau neu sylwadau y dylid rhoi ystyriaeth iddyn nhw cyn penderfynu’r mater ac yn y cyfarfod adroddwyd bod llythyr wedi dod i law wrth gefnogwyr preswylydd y bwthyn haf yn gofyn am ganiatad, fel eithriad, i annerch y Pwyllgor o dan drefniadaeth siarad cyhoeddus yr Awdurdod, sydd gan amlaf yn cael ei gyfyngu i faterion yn ymwneud â cheisiadau cynllunio.  Ychwanegon nhw mai eu prif amcan wrth ddymuno annerch y Pwyllgor fyddai er mwyn trafod yr amser fyddai’n cael ei ganiatáu i gydymffurfio. Nododd y Swyddog Cynllunio nad oedd y cais wedi’i ganiatáu am nad oedd yn cydymffurfio â threfniadaeth ‘Hawl i Siarad mewn Pwyllgor’ oedd wedi’i fabwysiadu gan y Pwyllgor ond petai’r Aelodau’n cymeradwyo gweini Rhybudd Gorfodaeth roedd yn argymell cyfnod o 12 mis i gydymffurfio er mwyn i’r preswylydd ganfod llety arall.

PENDERFYNWYD rhoi awdurdod i weini Rhybudd Gorfodaeth i atal y defnydd o’r bwthyn haf fel uned breswyl ar wahân ar gyfer preswylio dynol.

[Datgelodd y Cynghorydd RR Evans ddiddordeb yn y mater canlynol a gadawodd y cyfarfod tra roedd o dan drafodaeth]

(b)
EC11/062 – Fachongle Isaf, Cilgwyn
Yn dilyn ymholiadau a wnaed gan Swyddog Gorfodaeth yr Awdurdod adroddwyd bod cais ôl-weithredol wedi’i gyflwyno ar gyfer codi adeilad ar wahân i’w ddefnyddio fel stordy a gweithdy yn Fachongle Isaf.  Cafodd y cais ei wrthod maes o law o dan y pwerau dirprwyo am yr ystyriwyd y byddai’n andwyol i rinweddau arbennig y Parc Cenedlaethol, ac am fod lluniadau anghywir ac anghyson wedi’u cyflwyno. Roedd yr adeilad nad oedd wedi’i awdurdodi yn dal ar y safle ac roedd Rhybudd Tramgwyddo Cynllunio wedi’i gyflwyno i’r ymgeisydd ynghylch y gwaith nad oedd wedi’i awdurdodi.

Cafwyd llythyr wrth yr ymgeisydd, a rhoddwyd cyfle i’r Aelodau ei ddarllen cyn i’r mater gael ei ystyried, yn nodi bod lluniadau newydd wedi’u paratoi ac yn gofyn am ddirymu’r rhybudd gorfodaeth nes y byddai cais newydd wedi’i benderfynu, a hefyd y byddai’r cais newydd hwnnw’n cael ei benderfynu gan y Pwyllgor yn hytrach nag o dan y drefn ddirprwyo.

Gofynnodd Aelodau’r Pwyllgor i’r swyddogion i esbonio beth yn union oedd eu pryderon ynghylch yr adeiledd.  Atebodd y Pennaeth Rheoli Datblygu trwy ddweud fod yr egwyddor o osod adeilad arall yn y fangre’n dderbyniol ond roedd gan y swyddogion bryder ynghylch y manylion, yn arbennig uchder yr adeilad a’i amlygrwydd o’r ffordd fawr yn ogystal â gwybodaeth annigonol wedi’i ddarparu ynghylch ei ddefnydd.

PENDERFYNWYD y dylid gweithredu camau gorfodaeth priodol i waredu’r gwaith oedd heb ei awdurdodi.

(c)
NP/10/336 – EC10/072 – Carafán sefydlog ar dir yn Fferm Shortlands, Druidston, Hwlffordd
Adroddwyd bod cais ym mis Chwefror 2010 am Dystysgrif Defnydd Cyfreithiol wedi’i wrthod, o dan y pwerau sy wedi’u dirprwyo, ar gyfer carafán sefydlog mewn tir gwledig agored i’w defnyddio ar gyfer defnydd preswyl llawn.  Nid oedd yr ymgeisydd wedi darparu tystiolaeth/gwybodaeth benodol a diamwys digonol i ddangos y defnydd cyfreithlon roedd yn ei hawlio; cafodd ail gais am Dystysgrif Defnydd Cyfreithlon ei wrthod hefyd am yr un rhesymau.
Roedd y garafán wedi’i lleoli mewn cefn gwlad agored ac, felly, er mwyn atal y defnydd ohoni rhag cael ei sefydlu yn y dyfodol roedd yn angenrheidiol cyflwyno Rhybudd Gorfodaeth i’r perchennog yn ddiymdroi.  Roedd carafán wedi’i lleoli ar y tir ers y 1960au ac, felly, ni ellid cymryd camau i’w symud dim ond ynghylch ei defnydd.
Aeth y swyddogion yn eu blaenau i ddweud mai ers cyflwyno’r Ddeddf Hawliau Dynol nid oedd y Pennaeth Rheoli Datblygu yn ei hystyried yn ddigonol, yn ei barn hi, i ddibynnu’n unig ar y sefyllfa gynllunio ond i farnu’r gweithredu yng nghyd-destun y Ddeddf, yn arbennig Erthygl 8 sy’n rhoi i bawb yr hawl i fwynhau cartref, preifatrwydd a bywyd teuluol. Roedd y pum prawf angenrheidiol wedi’u hystyried ac roedd y manylion wedi’u cynnwys yn yr adroddiad a oedd gerbron yr Aelodau'r diwrnod hwnnw.

Daeth llythyr i law wrth asiant yr ymgeisydd, ac roedd yr Aelodau wedi cael cyfle i’w ddarllen cyn y cyfarfod, yn dweud fod ei gleient yn y broses o gasglu rhagor o dystiolaeth i gefnogi ei honiad ei fod wedi preswylio yn y garafán yn ddifwlch ers dros ddeng mlynedd, gan ofyn am ohirio’r gweithredu gorfodol am fis er mwyn caniatáu iddo gyflwyno cais arall.  Nododd y swyddogion, fodd bynnag, fod gan yr ymgeisydd hawl i apelio ac y byddai unrhyw weithredu gorfodol yn cael ei ddirymu pe bai cais pellach yn dod i law.  
Gofynnodd yr Aelodau am eglurhad ynghylch natur y wybodaeth fyddai ei angen i brofi defnydd preswyl a chafodd hwn ei egluro.  Ond nododd y Pennaeth Rheoli Datblygu fod yna gymhlethdod pellach am fod y garafán wedi’i lleoli’n agos iawn at annedd a’i bod yn anodd profi bod y garafán yn uned breswyl ar wahân yn hytrach nag yn ychwanegol i’r tŷ annedd, yn ystod y cyfnod o ddeng mlynedd.

PENDERFYNWYD awdurdodi’r gweithredu gorfodol priodol i sicrhau terfyn ar y defnydd o’r garafán ar Ffarm Shortlands, Druidston ar gyfer amcanion preswylio o fewn chwe mis.
(d)
EC10/127 – Tir ar Barc Gwyliau Bae Aberteifi, Poppit
Rhoddwyd caniatâd cynllunio ar gyfer pwll, ystafell beiriannau a chyfleusterau toiled ac ati, o’r newydd, ar y safle a nodir uchod trwy ddau gais yn 2008 a 2009.  Dechreuwyd y gwaith ar y safle a phan ymwelodd Swyddog Gorfodaeth yr Awdurdod sylwodd fod swm helaeth o ddeunydd, oedd wedi’i gloddio o ganlyniad i’r gwaith ailddatblygu, wedi’i ollwng i’r gogledd ddwyrain o’r safle.  Hawliai’r datblygwr mai dros dro roedd y deunydd a gloddiwyd wedi’i adael yno, ac y byddai’n cael ei ddefnyddio i dirweddu’r safle pan fyddai’r gwaith adeiladu wedi’i orffen.
Ond yn ystod ymweliadau safle dilynol nodwyd fod peth o’r deunydd wedi’i symud ond roedd y rhan helaethaf yn dal yno a pheth wedi’i wastatau gan greu ardal mewnlenwi yng ngogledd ddwyrain y Parc Gwyliau heb fod yna ganiatad cynllunio ar gyfer y gwaith hwn.  Danfonwyd llythyron at Reolwr y Safle ac Asiant yr Ymgeisydd yn eu cynghori fod angen symud y deunydd a chafodd Rhybudd Tramgwyddo Cynllunio ei weini.
Mewn cyfarfod ar y safle ym mis Mawrth 2011 hawliodd y perchennog y byddai symud yr holl wastraff a oedd dros ben i safle gwastraff trwyddedig yn gostus, yn ddiangen, ac yn amgylcheddol simsan a’i fod yn dal i fwriadu defnyddio rhywfaint ohono i dirweddu’r Maes Carafanau.  Awgrymodd y perchennog hefyd ei fod yn bwriadu cyflwyno cais cynllunio i gael cadw’r deunydd oedd wedi’i gloddio ar y safle.  Ond am fod y safle o fewn Parth C2 ar y Mapiau Cynghori Datblygu, y cyfeirir atyn nhw yn Nodyn Cynghori Technegol 15, roedd y perchennog wedi’i gynghori i gysylltu â’r Tîm Rheoli Llifogydd o fewn Cyngor Sir Penfro sy’n gyfrifol am faterion amddiffyn rhag llifogydd yn y lleoliad hwn.
Yn y cyfarfod adroddwyd nad oedd cais wedi dod i law hyd yn hyn ac roedd y deunydd gwastraff yn dal ar y safle.  Mynegwyd pryder felly am fod y tir o fewn ardal a allai fod mewn perygl o ddioddef llifogydd.  Ystyriwyd hefyd bod gollwng y deunydd gwastraff yn effeithio’n andwyol ar amgylchedd sensitif a gwerth dirweddol y Parc Cenedlaethol, ynghyd â’i brydferthwch naturiol a’i fywyd gwyllt roedd hi’n statudol ofynnol i’r Awdurdod ei ddiogelu a’i hyrwyddo.  
PENDERFYNWYD y dylid awdurdodi’r camau gorfodaeth priodol i sicrhau gwaredu’r deunydd gwastraff anawdurdodedig o Barc Gwyliau Bae Aberteifi, Poppit, ac i adfer y tir i’w gyflwr blaenorol.

10. Apeliadau 
Adroddodd y Swyddog Rheoli Datblygu am bump o apeliadau (yn erbyn penderfyniadau cynllunio a wnaed gan yr Awdurdod) oedd ar hyn o bryd yn nwylo Cynulliad Cenedlaethol Cymru, a manylodd am y datblygiadau diweddaraf o ran y broses apêl ymhob achos.
NODWYD.

11.
Ceisiadau/rhybuddion wedi’u dirprwyo
Deliwyd â 31 o geisiadau/rhybuddion ers y cyfarfod diwethaf o dan y cynllun dirprwyo pwerau oedd wedi’i fabwysiadu gan y Pwyllgor.

NODWYD.

12.
Adolygiad Ardaloedd Cadwraeth ac Ystyriaeth o Erthygl 4 Cyfarwyddiadau

Wedi cyflwyno adroddiad i Awdurdod y Parc Cenedlaethol ym mis Chwefror 2011, atgoffwyd yr Aelodau bod yna adolygiad wedi’i wneud o’r 14 o Ardaloedd Cadwraeth yr Awdurdod er mwyn canfod effeithlonrwydd y Strategaeth Cadwraeth, ac i ystyried p’un ai oedd angen gweithredu Cyfarwyddiadau Erthygl 4 yn unrhyw un o’r Ardaloedd Cadwraeth. Roedd yr adroddiad yn amlinellu rhai o’r dulliau a ddefnyddiwyd i ddiogelu’r adeiladau hanesyddol a’r Ardaloedd Cadwraeth sydd o dan ofal yr Awdurdod.  Nodwyd bod yna archwiliad cychwynnol o nodweddion allweddol yr Ardaloedd Cadwraeth wedi’i wneud yn 2000 a chwblhawyd archwiliad pellach yn ddiweddar yn caniatáu cadw golwg ar newidiadau dros y cyfnod o ddeng mlynedd.  Roedd crynodeb o’r newidiadau a wnaed wedi’i ychwanegu at yr adroddiad ac roedd hwn yn dangos mai dim ond ychydig y gellid eu categoreiddio yn cynnwys colli manylion a nodweddion hanesyddol, ond ar y cyfan roedden nhw’n cynnwys newidiadau modern amhriodol (yn arbennig soseri lloeren), ac fe ellid cymryd camau gorfodaeth i ddelio â’r mwyafrif ohonyn nhw. 

Dangosodd yr arolwg bod y mwyafrif o’r Ardaloedd Cadwraeth yn dangos tueddiadau cadwraeth cadarnhaol a doedden nhw ddim yn ymddangos fel pe baen nhw o dan fygythiad go iawn.  Roedd yr adroddiad felly yn terfynu trwy ddweud gan y byddai rheolaeth Erthygl 4 yn cael ei ddefnyddio mewn amgylchiadau eithriadol yn unig, pan fyddai yna fygythiad penodol a gwirioneddol, ni ystyrid bod yna reswm digonol ar hyn o bryd i ystyried y defnydd o reolaeth Erthygl 4 ar gyfer yr un o’r Ardaloedd Cadwraeth.

Roedd un Aelod yn siomedig o glywed hyn gan gredu y byddai’n well mabwysiadu’r arf ychwanegol hwn er mwyn diogelu treftadaeth adeiledig y Parc Cenedlaethol.  Ond nododd y Swyddog Cadwraeth Adeiladau fod Polisi Cynllunio Cymru yn cynghori mai mewn sefyllfaoedd eithriadol, pan oedd yna fygythiad penodol a gwirioneddol, y dylid mabwysiadu Cyfarwyddiadau Erthygl 4.  Ni ddaethpwyd ar draws bygythiad o’r fath yn y Parc Cenedlaethol.  Ond roedd Aelodau eraill wedi’u bodloni gan yr argymhellion ar gyfer monitro tynnach a chamau gorfodaeth cadarnach, er enghraifft, soseri lloeren, ac roedd y Swyddog Cadwraeth Adeiladau wedi sicrhau’r Pwyllgor y gellid canfod lleoliadau mwy addas ar gyfer y soseri hyn yn y mwyafrif o achosion.
 PENDERFYNWYD y canlynol:

a) 
Peidio â gweithredu Cyfarwyddiadau Erthygl 4 ar hyn o bryd o fewn yr un o Ardaloedd Cadwraeth yr Awdurdod.
b)
Y strategaeth cadwraeth gyffredinol bresennol (codi ymwybyddiaeth, grantiau, prosiectau cymunedol, hyrwyddo, rheolaeth datblygu a gorfodaeth) i barhau er mwyn cyflawni’r bwriadau cyffredinol o gyfuno cadwraeth ag adfywio a chynaladwyedd.
c)
Cafodd rhaglen barhaus o Adolygu dros dair blynedd ei gweithredu i benderfynu pa gamau fyddai angen eu gweithredu yn y dyfodol er mwyn cynnal cywirdeb yr Ardaloedd Cadwraeth.
d)
Y Swyddog Cadwraeth Adeiladau i weithio gyda’r Tîm Gorfodaeth i ganfod datblygiadau heb eu hawdurdodi (e.e. soseri lloeren) a sicrhau gweithredu priodol i gywiro’r tramgwyddo.

_____________________________________________________________________

